
Referentni broj: 2021/01
POZIV ZA DOSTAVU TENDERA ZA PROIZVODNJU DOKUMENTARNOG FILMA O NESTALIM OSOBAMA NA KOSOVU
Predmet: Poziv za dostavu tendera za proizvodnju dokumentarnog filma o održivom razvoju na Kosovu 
U okviru projekta “Mobilizacija medija i organizacija civilnog društva u smjeru podrške ostvarivanju prava na informisanje o nestalim osobama na Kosovu”, čiji je finansijer EU, Kosovo 2.0 raspisuje poziv za dostavljanje tendera u skladu sa zahtjevima navedenim u Projektnom zadatku, a što je precizirano u nastavku teksta ovog poziva i prilozima istog (u daljnjem tekstu “dokumentacija PDT”). Zainteresovane kompanije mogu podnijeti samo jedan tender.
TENDERE SLATI NA ADRESU info@ktwopointzero.com s naznakom “Tender s ref. br. 2021/01 — Snimanje dokumentarca — [IME PODNOSIOCA PRIJAVE]”, a najkasnije do 29. juna 2021. godine u 23:59 sati.
Eventualne upite vezane za dostavljanje tendera slati na adresu info@ktwopointzero.com s naznakom: “Tender s ref. br. 2021/01 — Pitanje/a — Snimanje dokumentarca”, i to najkasnije do 22. juna 2021. godine.
*Maksimalna vrijednost sredstava koja će biti ponuđena za potrebe proizvodnje filma iznosit će 8500 eura. 
Rok za dostavu: 
29. juni 2021, 23:59 sati (CET).
Vrijeme isporuke:
shodno Projektnom zadatku
Rok važenja ponude:
60 dana (minimalno)
PROJEKTNI ZADATAK
“Proizvodnja dokumentarnog filma o nestalim osobama na Kosovu”
1.
O projektu
Kao jedna od prvih nezavisnih medijskih organizacija u regiji, Kosovo 2.0 diže glas za prava ljudi u raznim oblastima počevši od 2010. godine, i to kroz novinarstvo i inicijative za javno zastupanje. Fond za humanitarno pravo Kosova (FHPK) već duže od dvije decenije predvodi napore usmjerene na izgradnju mira i povrat dostojanstva žrtvama rata. Budući da još uvijek nije pronađeno 1600 osoba koje su nestale u proteklom ratu, udružili smo snage u projektu pod nazivom “Mobilizacija medija i organizacija civilnog društva u smjeru podrške ostvarivanju prava na informisanje o nestalim osobama na Kosovu”, čiji je finansijer EU. Naš cilj je da razvijemo svijest o otvorenoj rani iz kosovske prošlosti — i sadašnjosti. 
Uzajamnom saradnjom nastojimo unaprijediti pristup informacijama o nestalim osobama tako u žižu rasprave stavljamo njihove porodice. Oslanjajući se na FHP-ova istraživanja o nestalim osobama, proizvodimo širok spektar novih pisanih članaka (pročitajte: Monografija “Ljudi koji nedostaju”), videosadržaja i podkasta kako bismo o ovoj kao najosjetljivijoj od svih tema podstakli diskusiju zasnovanu na činjenicama. Isto tako se zajedno zalažemo za provedbu Zakona o nestalim osobama te lobiramo za unapređenje potrage za onima koji se još uvijek vode kao nestali.
S tim u vezi, u projektu “Mobilizacija medija i organizacija civilnog društva u smjeru podrške ostvarivanju prava na informisanje o nestalim osobama na Kosovu” predviđeno je snimanje dokumentarnog filma u trajanju do 40 minuta koji će se baviti osobama nestalim u proteklom ratu na Kosovu.
Cilj filma jeste da baci svjetlo na ljudski aspekt tih iskustava: na dešavanja koja su dovela do nestanka ljudi i na sve ono što članovi/ice porodica čine u potrazi za nestalima već dvije decenije; da podigne nivo svijesti o ovom pitanju i očuva sjećanje na žrtve; te da omogući njihovim porodicama da govore o vlastitim emocijama i stavovima, kao i problemima s kojima se suočavaju.
Fokus dokumentarnog filma trebalo bi da bude na iskustvima porodica nestalih osoba, a ne na radu institucija nadležnih za pitanje nestalih. U tu svrhu autor/ica filma treba da odabere nekoliko osoba čije će priče ispratiti te tako prikazati događaje koji čine iskustva tih osoba.
Film će služiti kao sredstvo za zastupanje prava tih osoba na informisanje o sudbini njihovih nestalih članova/ica porodice.
Glavni cilj ovog poziva za dostavljanje ponuda jeste sklapanje ugovora s profesionalnom produkcijskom kućom s Kosova, prema mogućnosti s onom koja ima prethodno iskustvo rada u oblasti ljudskih prava, a radi proizvodnje dokumentarnog filma u trajanju do 40 minuta. Okosnica filma bit će svjedočenja građana/ki pogođenih događanjima koja su dovela do nestanka ljudi u proteklom ratu na Kosovu te informacije prikupljene od lokalnih zajednica, organizacija civilnog društva, aktivista/ica, stručnjaka/inja iz ove oblasti, novinara/ki itd.
Dokumentarni film bi trebalo da bude završen najkasnije do aprila 2022. godine.
2.
Usluge koje će biti pružene
Proizvodnja dokumentarnog filma bit će realizovana pod direktnim nadzorom tima projekta “Mobilizacija medija i organizacija civilnog društva u smjeru podrške ostvarivanju prava na informisanje o nestalim osobama na Kosovu”.
Pružalac usluga će pod direktnim nadzorom i vodstvom projektnog tima:
2.1.
Izraditi opći koncept i scenario za dokumentarni film u trajanju do 40 minuta koji će se baviti osobama nestalim u ratu na Kosovu;
2.2.
Razgovarati s odabranim sagovornicima/ama za potrebe snimanja filma, što uključuje intervjuisanje građana/ki pogođenih događanjima koja su dovela do nestanka ljudi u proteklom ratu na Kosovu te lokalne zajednice, organizacija civilnog društva, aktivista/ica, stručnjaka/inja iz ove oblasti i novinare/ke;
2.3.
Vršiti aktivnosti na terenu za potrebe filma, uključujući aktivnosti s relevantnim predstavnicima/ama svih zajednica na Kosovu;
2.4.
Osigurati izjavu o saglasnosti roditelja prilikom snimanja i angažovanja djece dobi do 18 godina;
2.5.
Izraditi scenario za dokumentarni film;
2.6.
Titlovati film na engleski, albanski i srpski jezik;
2.7.
Titlovi bi trebalo da budu sinhronizovani u istom videoprojektu sa sagovornicima/ama koji govore na albanskom ili srpskom jeziku. U slučaju da se čuju i drugi jezici, titlovi na albanskom i srpskom jeziku treba da se prikazuju istovremeno, ukoliko je to tehnički izvodivo;
2.8.
Predstaviti nacrt filma projektnom timu radi primjedbi i sugestija te provjere;
2.9.
Održavati kontakt s projektnim timom K2.0 u toku pretprodukcije, produkcije i postprodukcije dokumentarnog filma (uloga projektnog tima bit će isključivo da finansira i daje povratne informacije o scenariju i drugim sadržajima vezanim za dokumentarni film, tj. produkcijske ekipe ne bi trebalo da očekuju bilo kakvu daljnju pomoć od projektnog tima);
2.10.
Promovisati film na društvenim medijima. Logotipi Evropske unije i partnerskih organizacija koje učestvuju u projektu te izjava o odricanju od odgovornosti treba da budu prikazani u toku filma, a prema prethodnom odobrenju projektnog tima;
2.11.
Osigurati poštivanje smjernica EU u vezi s komunikacijom i vidljivošću shodno uputama menadžera projekta.
3. 
Očekivani rezultati
3.1. 
Kontaktiranje i sastajanje na terenu sa svim zainteresovanim stranama u projektu radi prikupljanja i evidencije podataka;
3.2. 
Predstavljeni opći koncept i scenario;
3.3. 
Nacrt filma predstavljen projektnom timu te odgovoreno na eventualne primjedbe;
3.4. 
Promocija Evropske unije i organizacija u sastavu projektnog tima pri čemu će logotipi i izjava o odricanju od odgovornosti biti prikazani na kraju filma;
3.5. 
Dovršen i isporučen finalni proizvod: dokumentarni film u trajanju do 40 minuta koji se bavi osobama nestalim u proteklom ratu na Kosovu te dvije kraće/duže najave istog;
3.6. 
Promocija filma na društvenim medijima (između ostalih putem Facebooka, Twittera i Instagrama);
3.7. 
Dostavljen finalni proizvod u dva (2) primjerka DVD-a titlovana na engleski, albanski i srpski jezik, kao i jedan (1) DVD montažne verzije dokumentarnog filma bez titlova koju će projektni tim moći koristiti ili ponovo uređivati i u budućnosti;
3.8. 
Bez odlaganja i blagovremeno pružene usluge u skladu s uslovima određenim u ugovoru između ponuđača i rukovodstva projekta.
4.
Glavni pokazatelji učinka
4.1. 
Dostavljen nacrt plana/scenarija od najviše tri stranice za potrebe proizvodnje dokumentarnog filma uz dvije kraće/duže najave, i to u roku od tri (3) sedmice od potpisivanja ugovora o pružanju usluga;
4.2. 
Dostavljen scenario uz strukturu filma najkasnije jedan (1) mjesec od potpisivanja ugovora;
4.3. 
Dostavljen prvi nacrt filma u roku od šest (6) mjeseci od datuma potpisivanja ugovora;
4.4.
Odgovoreno na eventualne primjedbe i sugestije projektnog tima u skladu s rokovima koje je isti zadao;
4.5.
Film i prateće dvije najave kvalitetno titlovane na albanski, engleski i srpski jezik;
4.6.
Film i prateće dvije najave dovršeni do kraja februara 2022. godine;
4.7.
Sve informacije vezane za ovaj projekt kao što su nacrti / radne verzije filma ostaju u vlasništvu projektnog tima, koji će zadržati ekskluzivna autorska prava i prava na buduću upotrebu filma.
5.
Vremenski okvir i etape
5.1.
Svi rokovi bit će zacrtani u skladu s datumom potpisivanja ugovora;
5.2.
Ugovor će biti realizovan između dana potpisivanja i kraja aprila 2022. godine.
6.
Isplata
Prema kotiranim cijenama usluga, a shodno PDT-u br. 2021/01:
6.1.
Prva tranša bit će isplaćena po predaji storiborda i scenarija za dokumentarni film koji su razrađeni na osnovu inicijalnog storiborda priloženog u prijavi na ovaj konkurs;
6.2.
Druga tranša bit će isplaćena po predaji prvog nacrta filma i jedne kraće najave;
6.3.
Treća i posljednja tranša bit će isplaćena po predaji finalnog proizvoda (filma i duže najave) s titlovima na engleskom, albanskom i srpskom jeziku.
7.
Rizici i ograničenja
Proizvodnja dokumentarnog filma u velikoj mjeri se oslanja na rad na terenu, prikupljanje podataka te razgovore sa zainteresovanim stranama i ciljnom publikom, pri čemu će pandemija COVID-19 utjecati na pristup i sredstva potrebna za rad na terenu i prikupljanje podataka. Ponuđač bi u metodologiji (tj. u Metodologiji i planu rada u Prilogu A) trebalo da se osvrne na načine ublažavanja tih rizika.
8.
Komunikacija s projektnim timom
8.1. 
Projektni tim će komunicirati i koordinisati se s proizvođačem (pružalac usluga);
8.2. 
Usluge će biti pružene na albanskom i srpskom te engleskom jeziku;
8.3. 
Pružalac usluga bit će blagovremeno dostupan u toku radnog vremena kako bi prema potrebi ponudio informacije koje traži projektni tim.
9. 
Minimalne kvalifikacije pružaoca usluga
Od pružaoca usluga zahtijevat će se da ispunjava sljedeće kriterije:
9.1.
Pružalac usluga i/ili njegov osnovni tim mora posjedovati najmanje tri (3) godine iskustva u oblasti proizvodnje filmova / reportaža / dokumentarnog programa;
9.2. 
Pružalac usluga mora imati na raspolaganju kvalifikovano osoblje koje posjeduje iskustvo u oblasti proizvodnje filmova / reportaža / televizijskih dokumentaraca;

9.2.1. 
Produkcijski tim mora imati na raspolaganju minimalno jednog producenta/icu i jednog (televizijskog) režisera/ku s najmanje tri (3) godine iskustva u proizvodnji filmova / reportaža / dokumentarnih programa;
        
9.2.2. 
Ukoliko produkcijski tim ima barem jednog novinara/ku ili urednica/u, on/a bi trebalo da posjeduje najmanje tri (3) godine radnog iskustva u televizijskom/dokumentarnom novinarstvu;
        
9.2.3.
Produkcijski tim mora imati minimalno jednog scenarista/icu s najmanje tri godine iskustva u pisanju scenarija za filmove / dokumentarni program;
        
9.2.4.
Produkcijski tim mora imati minimalno jednog montažera/ku s najmanje tri godine iskustva u oblasti montaže, odn. uređivanja videozapisa;
9.2.5.
Najmanje jedno od gorenavedenih članova/ica predloženog tima (osim montažera/ke) trebalo bi da ima dokazano iskustvo rada u oblasti izvještavanja o ljudskim pravima ili proteklom ratu na Kosovu kao i njegovim posljedicama;
9.3.
Pružalac usluga mora posjedovati vrhunsku tehničku opremu (opremu za snimanje visokog kvaliteta, tj. najmanje dvije kamere, mikrofone/audioopremu, opremu za rasvjetu, računarske radne stanice, dron) kako bi osigurao visokokvalitetnu produkciju;

9.4.
Pružalac usluga bi trebalo da je proizveo najmanje jedan dokumentarni film / izvještaj / program vezan za ljudska prava ili protekli rat na Kosovu i njegove posljedice;
9.5.
Molimo dostavite najmanje tri primjera prethodno snimljenih dokumentarnih sadržaja, tj. dokaze o radnom iskustvu u oblasti proizvodnje filmova / reportaža / dokumentarnog programa.
*Napomena: Kompanija treba da bude u mogućnosti da zadatak obavi na engleskom, albanskom i srpskom jeziku.
10. 
Metodologija ocjenjivanja
10.1. 
Administrativna ocjena
Administrativni zahtjevi ovog PDT-a su sljedeći: 
a.
Dokaz/potvrda o upisu privrednog subjekta u poslovni i porezni registar u zemlji u kojoj realizuje djelatnosti;
b.
Biografije glavnog osoblja;
c.
Potvrda izdata u Poreznoj upravi Kosova koja pokazuje da je pružalac usluga izmirio porezne obaveze u skladu sa zakonima, pravilima i propisima te da kompanija nema neizmirene porezne dugove;
d.
Tri primjerka prethodno snimljenih dokumentarnih filmova te preporuke;
e.
Finansijski izvještaji s detaljnim podacima za posljednje tri finansijske godine;
f.  
Spisak tehničke opreme u vlasništvu kompanije (ukoliko kompanija ne posjeduje tehničku opremu, dostavite nam potvrdu o preuzimanju opreme koja će biti iznajmljena ili pozajmljena  — potvrdu izdaje iznajmljivač/pozajmljivač);
g.
Ispunjeni prilozi tendera:
i. 
Prilog A: Obrazac tendera, plan rada, storibord/nacrt filma;
ii.
Prilog B: Prijedlog budžeta i finansijski podaci:
Ukoliko ponuđač ne ispuni bilo koji od administrativnih zahtjeva, tender će u ovoj fazi biti odbijen.
10.2. 
Tehnička ocjena
Svaki tender bit će ocijenjen prema doljenavedenim tačkama konkretnih tehničkih zahtjeva sadržanih u dokumentima PDT-a, i to prema “isplativosti” opisanoj doljenavedenim kriterijima:
Početna faza ocjenjivanja:
10.2.1.
Prijedlog, plan rada i metodologija u skladu s Projektnim zadatkom (35 bodova)
i.
Potencijalni pružalac usluga će dostaviti ponudu za realizaciju dokumentarnog filma u onom obimu usluga koji se zahtijeva u Projektnom zadatku (PZ), pri čemu će predstaviti sposobnost pružanja traženih usluga.
10.2.2.
Storibord/nacrt dokumentarnog filma (35 bodova)

i.
Potencijalni pružalac usluga treba da dostavi storibord/nacrt dokumentarnog filma u maksimalnoj dužini od tri stranice, uz obavezne priloge opisane u PDT-u. Komisija za ocjenjivanje vršit će ocjenjivanje na osnovu kvaliteta prijedloga.
Posljednja faza ocjenjivanja
10.2.3.
Prezentacije (10 bodova)
-
Prezentacije će biti organizovane za one kompanije/kandidate koji uđu u uži izbor. U uži izbor ući će tri kompanije s najvećim brojem osvojenih bodova.
Projektni tim će odabrati pružaoca usluga koji podnese najisplativiji tender od onih koji ispunjavaju tehničke zahtjeve utvrđene u Projektnom zadatku.
TEHNIČKA OCJENA
	TABLICA ZA OCJENJIVANJE
	Maksimalna ocjena

	Prijedlog, plan rada i metodologija u skladu s Projektnim zadatkom
	35 bodova

	Storibord/nacrt dokumentarnog filma
	35 bodova

	Prezentacija
	30 bodova

	Ukupno
	100 bodova 


*Napomena: Ocjenjivanje će se vršiti na osnovu kvaliteta prijedloga, nacrta i ponuđene cijene. Posljednja faza evaluacije obuhvatat će prezentacije koje će obaviti tri kompanije s najvećim brojem osvojenih bodova.
Tehnička ocjena računa se samo ukoliko je prosjek veći od 75.
Tehnička ocjena = ocjena tendera / najviša ocjena x 100.
Najviša ocjena za tender = 100 bodova.
Samo tenderi koji zadovoljavaju tehničke uslove prolaze u narednu fazu finansijskog ocjenjivanja.
FINANSIJSKA OCJENA
Finansijska ocjena = najjeftiniji tender / cijena tendera koji se razmatra x 100
Najjeftinija ponuda = 100 bodova.
ZAKLJUČAK
Isplativost se utvrđuje uporedbom tehničkog kvaliteta i cijene u omjeru 80/20.
Isplativost = (tehnička ocjena x 0.80) + (finansijska ocjena x 0.20)
Rukovodstvo projekta oformit će tročlani žiri zadužen za ocjenjivanje prijedloga. 
Rukovodstvo projekta zadržava pravo na obustavu procesa u bilo kojoj fazi ukoliko ne bude u skladu s očekivanim standardima i smjernicama.
Ukoliko ne bude zadovoljan rezultatom, ponuđač može podnijeti žalbu projektnom timu u roku od sedam (7) dana od prijema odluke o odbijanju tendera.
VAŽNO: Rukovodstvo projekta odbit će tendere uz koje nije priložen bilo koji od obaveznih dokumenata (Prilog A, Prilog B) ili priloga kao što su potvrde, biografije te druga prateća dokumentacija koja dokazuje prethodno iskustvo i kvalifikacije.
� Biografije članova/ica predloženog tima moraju biti priložene uz kompletiran tender.


� Molimo napravite spisak tehničke opreme koju kompanija posjeduje. Ukoliko kompanija ne posjeduje tehničku opremu, dostavite nam potvrdu o preuzimanju opreme koja će biti iznajmljena ili pozajmljena (potvrdu izdaje iznajmljivač/pozajmljivač).

*Ovaj dokumentarni film proizveden je uz finansijsku podršku Evropske unije. Njegov sadržaj isključiva je odgovornost Kosova 2.0 i Fonda za humanitarno pravo Kosova te nužno ne odražava stavove Evropske unije.

